
«Қазақстан Республикасының 2020 жылға
дейінгі ақша-кредит саясатын мақұлдау туралы»
Қазақстан Республикасының Ұлттық Банкі
Басқармасының 2015 жылғы 24 сәуірдегі

№ 67 қаулысына толықтырулар енгізу туралы
«Қазақстан Республикасының Ұлттық Банкі туралы» 1995 жылғы                     30 наурыздағы Қазақстан Республикасының Заңына сәйкес, Қазақстан Республикасының ақша-кредит саясатын жүргізу және Қазақстан Республикасы Президентінің Әкімшілігі Басшысының 2015 жылғы 10 маусымдағы № 2485-4ПАБ тапсырмасын орындау мақсатында Қазақстан Республикасы Ұлттық Банкінің Басқармасы ҚАУЛЫ ЕТЕДІ:

1. «Қазақстан Республикасының 2020 жылға дейінгі ақша-кредит саясатын мақұлдау туралы» Қазақстан Республикасының Ұлттық Банкі Басқармасының 2015 жылғы 24 сәуірдегі № 67 қаулысына мынадай толықтырулар енгізілсін:

көрсетілген қаулымен мақұлданған Қазақстан Республикасының 2020 жылға дейінгі ақша-кредит саясатында:
«III. ҚАЗАҚСТАНДА ИНФЛЯЦИЯЛЫҚ ТАРГЕТТЕУДІ ЕНГІЗУ» бөлімінің үшінші абзацынан кейін мынадай мазмұндағы абзацтармен толықтырылсын:

«Қазақстан Республикасының 2020 жылға дейінгі ақша-кредит саясаты Ұлттық Банктің инфляцияны ортамерзімді перспективада 3-4%-ға дейін төмендетуге бағытталған 2020 жылғы дейін инфляциялық таргеттеуді енгізу жөніндегі шаралар кешенін қамтиды. Аталған шаралар кешені осы тарауда жан-жақты баяндалған.

Нысаналы инфляцияға қол жеткізу экономиканың дамуында теріс үрдістерді туындатпау үшін біртіндеп және кезең-кезеңімен орын алады. Ақша-кредит саясатының қысқамерзімді сипатын ескере отырып, Ұлттық Банк жыл сайын ішкі нарықтағы ахуалды және сыртқы қаржы және тауар нарықтарындағы конъюнктураны ескере отырып инфляция бойынша нысаналы бағдарға қол жеткізу үшін ақша-кредит саясатын әзірлейтін болады. Бұл ретте инфляция бойынша нысаналы бағдарды Ұлттық Банк Басқармасы жыл сайын, 2020 жылға қарай инфляцияның 3-4% деңгейіне жету үшін белгілейді.

Нысаналы инфляцияға 2020 жылға қарай қол жеткізу Ұлттық Банктің, Үкіметтің және жергілікті атқарушы органдардың елдегі баға тұрақтылығын қамтамасыз ету жөніндегі бірлескен үйлестірілген шаралары мен іс-қимылдарының тиімділігіне байланысты болады.».

2. Осы қаулы қабылданған күнінен бастап күшіне енеді.

3. Зерттеулер және стратегиялық талдау департаменті (Бөбеев М.С) осы қаулыны Қазақстан Республикасы Ұлттық Банкінің ресми интернет-ресурсында орналастыруды қамтамасыз етсін.
4. Осы қаулының орындалуын бақылау Қазақстан Республикасының Ұлттық Банкі Төрағасының орынбасары О.А. Смоляковқа жүктелсін.

